
Универсиада — Халықаралық студенттік спорттық федерацияның қолдауымен  студенттер арасында өткізілетін халықаралық спорттық жарыс (FISU, 1949ж). Универсиада атауы «Университет» және «Олимпиада» сөздерінен құралған. «Халықаралық студенттік ойындар» және «Халықаралық университеттік ойындар» ретінде жиі атанады. Универсиада ұраны: «Ғылым – Спорт – Достық – Бейбітшілік».

Халықаралық Универсиада – мағынасы мен көлемі жағынан Олимпиадалық ойыннан кейін екінші орынды алатын халықаралық спорттық ойын. Ұйымдастырушы 141 мемлекеттен құралған Халықаралық студенттік спорт федерациясы болып табылады. Жалпы универсиаданың 2 түрі бар: спорттың қысқы және жазғы түрлерінен. Аталған іс-шараларға әрбір 2 жылда 17 мен 28 жас аралығындағы студенттер мен аспиранттар қатысады. Жазғы Универсиада бағдарламасына негізінде спорттың 13 түрі: жеңіл атлетика, футбол, баскетбол, спорттық гимнастика, көркем гимнастика, семсерлесу, жүзу, су добы, теннис, үстел теннисі, волейбол, суға секіру және дзюдо. Ал қысқы спорт түрлеріне: мәнерлеп сырғанау, шорт трек, тау шаңғысы, сноуборд, биатлон, шаңғы жарысы, хоккей шайбасы, фристайл, трамплиннен секіру, бенди, темір табан спорты. Сондай-ақ, универсиаданы ұйымдастырып отырған мемлекет бағдарламаға өздерінің таңдауы бойынша тағы да спорттың 3 түрін енгізе алады.   

Универсиаданың пайда болуы сонау 1905 жылы АҚШ-та өткізілген студенттер арасындағы алғашқы халықаралық жарыстан басталады. Студенттік ойынның негізін қалаған француз ғалымы және педагог, Пьер де Кубертеннің серіктесі Жан Петижан болған. Жан Петижанның ұйымдастыруымен 1919 жылы студенттік Конфедерация құрылды. Бұл ұйымның қамқорлығымен 1932 жылы Парижде алғашқы студенттердің халықаралық ойыны болып өтті. Бір жыл өткеннен кейін жаңа құрылым Халықаралық студенттер конфедерациясы ұйымдастырылды (ХСК). Халықаралық студенттер конфедерациясы аясында 1939 жылға дейін қатысушылар арасында 8 жарыс Еуропа аумағында өткізілді. Жарысқа ең көп қатысқан мемлекет – Франция  (3 рет). 

Өкінішке орай, сұрапыл соғыс Шығыс пен Батыс аумағына, сондай-ақ студенттік спорттың дамуына өзінің әсерін тигізбей қоймады. Ал 1947 жылы Халықаралық студенттер одағы құрылды (UIE). Бұл ұйымның ұйымдастыруымен өткізілген жарыста Батыс елінің өкілдері қатыспады деп айтса да болады. UIE ұйымдастыруымен соңғы ойын Хельсинки қаласында 1962 жылы өткізілді. 

Халықаралық студенттер конфедерациясының құқық мирасқоры ретінде Халықаралық студенттер спорт федерациясы болды (FISU). Халықаралық студенттер спорт федерациясы (FISU) және оның президенті доктор Пол Шлеймердің ұйымдастыруымен Парижде 1949 жылы «Университеттің спорттық аптасы» болды.  1959 жылы Халықаралық студенттер одағының (UIE) мүшелері Халықаралық студенттер спорт федерациясының (FISU) құрамына енді. Сол жылы Турин қаласында әлемнің 45 мемлекетінен келген 965 жас спортшының қатысуымен алғашқы Жазғы Универсиада болып өтті. Бір жылдан кейін Шамони қаласында (Франция) бірінші қысқы спорт ойындары өтіп, жарыста 13 алқа жиынтығы ұтысқа түсірілді. III жазғы Универсиада 1963 жылы Порт-Алеграда өтіп, Еуропаның аумағынан тыс өткізілген алғашқы студенттік жарыстар ретінде тарихқа енді. VII жазғы Универсиада - Мәскеуде болды. Бұл қалада өткен жарыста қатысушылар саны (4000 спортшы) рекордқа енген болатын.  VIII Жазғы Универсиада Рим қаласында спорттың жеңіл атлетика түрінен Әлемнің университет чемпионат формасында өткізілді. Жарысқа әлемнің 38 мемлекетінен 468 спортшы қатысты. 
2013 жылдың Ресей еліндегі Қазан қаласында өткен XXVII Жазғы универсиада да өз мәресіне жетті. Бұл жарыста басқа жарыспен салыстырғанда қосымша спорттың түрлерінің енуімен ерекшеленді. Алғашқы рет Қазан–2013 Универсиадасының спорттық бағдарламасына ойын тарихында болмаған спорттың 27 түрі кірді.  13 міндетті: жеңіл атлетика, баскетбол, семсерлесу, футбол, спорттық гимнастика, көркем гимнастика, дзюдо, жүзу, суға секіру, су добы, үстел теннисі, теннис және волейбол. Қазан спорттық бағдарламаға қосымша 14 спорт түрін ұсынды: бокс, ату, үйлесімді жүзу, академиялық есу, байдарка мен каноэда есу, самбо, спорттық күрес, белбеу күресі, шахмат, ауыр атлетика, регби-7, көктегі хоккей, бадминтон, жағажай волейболы. Алғашқы рет Универсиаданың тарихына Спорттық бағдарлама бойынша аталған 5 спорттың түрлері: белбеу күресі, регби-7, самбо, үйлесімді жүзу және бокс енді.  

Өткен Универсиадаға қатысқан мемлекеттер саны:

	Өткізілген жылдар
	Ойындар
	Жазғы универсиаданың өткізілген орны
	Ойындар
	Қысқы универсиаданың өткізілген орны

	1959
	I
	Турин,  Италия
	
	—

	1960
	
	—
	I
	Шамони,  Франция

	1961
	II
	София,  Болгария
	
	—

	1962
	
	—
	II
	Виллар,  Швейцария

	1963
	III
	Порту-Алегри, Бразилия
	
	—

	1964
	
	—
	III
	Шпиндлеров Млин,  Чехословакия

	1965
	IV
	Будапешт,  Венгрия
	
	—

	1966
	
	—
	IV
	Сестриере,  Италия

	1967
	V
	Токио,  Жапония
	
	—

	1968
	
	—
	V
	Инсбрук,  Австрия

	1970
	VI
	Турин,  Италия
	VI
	Рованиеми, Финляндия

	1972
	
	—
	VII
	Лейк-Плэсид,  АҚШ

	1973
	VII
	Москва,  СССР
	
	—

	1975
	VIII
	Рим,  Италия
	VIII
	Ливиньо,  Италия

	1977
	IX
	София,  Болгария
	
	—

	1978
	
	—
	IX
	Шпиндлеров Млин, Чехословакия

	1979
	X
	Мехико,  Мексика
	
	—

	1981
	XI
	Бухарест,  Румыния
	X
	Хака,  Испания

	1983
	XII
	Эдмонтон,  Канада
	XI
	София,  Болгария

	1985
	XIII
	Кобе,  Жапония
	XII
	Беллуно,  Италия

	1987
	XIV
	Загреб,  Югославия
	XIII
	Штрбске Плесо, Чехословакия

	1989
	XV
	Дуйсбург,  Германия
	XIV
	София,  Болгария

	1991
	XVI
	Шеффилд, Ұлыбритания
	XV
	Саппоро,  Жапония

	1993
	XVII
	Буффало, АҚШ
	XVI
	Закопане,  Польша

	1995
	XVIII
	Фукуока,  Жапония
	XVII
	Хака,  Испания

	1997
	XIX
	Сицилия,  Италия
	XVIII
	Муджу,  Корея Республикасы 

	1999
	XX
	Пальма де Мальорка, Испания
	XIX
	Попрад,  Словакия

	2001
	XXI
	Пекин,  ҚХР
	XX
	Закопане,  Польша

	2003
	XXII
	Тэгу,  Корея Республикасы 
	XXI
	Тарвизио,  Италия

	2005
	XXIII
	Измир,  Турция
	XXII
	Инсбрук / Зеефельд, Австрия

	2007
	XXIV
	Бангкок,  Таиланд
	XXIII
	Турин,  Италия

	2009
	XXV
	Белград,  Сербия
	XXIV
	Харбин,  ҚХР

	2011
	XXVI
	Шэньчжэнь,  КНР
	XXV
	Эрзурум,  Турция

	2013
	XXVII
	Қазан,  Ресей
	XXVI
	Марибор,  Словения

	2015
	XXVIII
	Кванджу,  Корея Республикасы 
	XXVII
	Гранада,  Испания 


Еске сала кетсек, 2011 жылдың 28 сәуірінде Брюссель қаласында (Бельгия) Халықаралық студенттік спорт федерациясының штаб-кабинетінде 2011 жылдың Азиада ойындарының қожайыны – Алматы қаласы – 2017 жылғы 28-ші Халықаралық қысқы Универсиаданы өткізуге құқылы кандидат ретінде ресми түрде тіркелген болатын. Біздің қаланың қарсыласы ретінде итальяндық қала Тренто болған. 28-ші халықаралық қысқы Универсиаданы өткізуге құқылы кандидат ретінде Алматы қаласының бірнеше сәтті презентациясынан кейін, сондай-ақ, мықты өтініш компанияларының және өте жақсы спорттық және ілеспелі инфраструктураның, мықты басшылықтың қолдауының арқасында 2011 жылдың қараша айының 29 жұлдызында Брюссель қаласында (Бельгия) FISU Атқарушы комитеті сайлауының қорытындысы бойынша 2017 жылғы Қысқы универсиаданы өткізуге – Алматы қаласы ресми түрде сайланды. Сайлаудың соңғы күрес кезеңінде Италия үкіметі елдегі ауыр экономикалық жағдайға байланысты 2017 жылғы Қысқы универсиаданы өткізуден бас тартты. Қуанышқа орай, бәсекелестердің болмауына байланысты 2017 жылғы 28-ші Қысқы Универсиаданы өткізетін қала болып Алматы атанды.  


Алматы қаласының кандидатурасын әкім Ахметжан Смағұлұлы Есімов ұсынды. Ресми кездесуде қала әкімі Ахметжан Есімов және Халықаралық студенттік спорт федерациясының (FISU) президенті Клод-Луи Гальенге (Claude-Louis Gallien) қала басшылықтары бұл Универсиаданың жоғары дәрежеде өтуіне барлық қажет жағдайды жасайтынын айтып өтті.  

 
Алматы қаласында өтетін 2017 жылғы Универсиаданың негізгі спорт түрлеріне: мәнерлеп сырғанау, шорт трек, тау шаңғысы, сноуборд, биатлон, шаңғы жарысы, хоккей шайбасы, фристайл, трамплиннен секіру, бенди, темір табан спорты. 


Қазіргі таңда республикамызда спорт жағынан дарынды балаларға арналған 11 облыстық мектеп-интернаттар, 15 жоғары спорттық шебер мектебі және 17 олимпиадалық қорды дайындау бойынша орталық бар. Ол жерде 7211 бала оқиды және олардың білімін 938 бапкер қадағалайды. Ал ЖОО 16 мыңдай студент-жастар дене шынықтыру және спорт мамандығы бойынша білім алуда. Сондықтан да, еліміздің спорттық жетістіктерге жетуі осы мамандардың қолында болғандықтан, оларға сапалы біліммен қамсыздандырғанымыз жөн. 


Қазақстан Азия мемлекеттерінің арасындағы қысқы Универсиада ойындарын өткізетін ең алғаш мемлекет болғандықтан бұл үлкен іс-шараның жоғары дәрежеде ұйымдастырумен қатар, жарыста әлемдегі мықты қарсыластарымен бақ сынасатын барлық спортшыларымызға сәттілік тілейміз! 

